
Nan'ngarilugu Nunaqjuami Ublua Nikahuktunun uvalu 
akhuurutigilugu akhuurutit havagvingmi qajangnautit 
Iqaluit, Nunavut (Qitiqqautijuq 24, 2026) – Ministaujuq Havaktuliqiijitkunni Annie 
Tattuinee pitqujait tamaita kavamatkunni havaktiit ihumagitquplugu Kanatami Ublua 
Nikahuktunut Aippiunmi, Qitiqqautijuq 28, 2026. 

Nunaqjuami Ublua Nikahuktunun tunihijuq pijakhanik itqaumalugit akhut hulaqutainun 
havagvingmi aanikhimajut uvalu huikhimajut havaqatimingnun, ilainun, ilananun, 
nunallaanunlu. Itqaumalugit havaktit kitut aanikhimajut, aaniaqtut, uvaluuniin 
huikhimajut. 

Nipaingaakhimaniaqtut 11 mungaqqan ublaami. Kivataani Ublukhiutaani. 

"Havakvikmi aanigutit uvalu huigutit pittailijaaqtut, uvalu tamapta munagidjutiqaqtugut 
ikajuqluta piliugiangani qajangnaitqiamik avatiptingnik, hakugikhijuumiqlugit 
munagidjutit, uvalu ikajuqatigiikluta," uqaqtuq Minista Tattuinee. "Havaqatigiikluta, 
pipkainiaqtugut tamaita kavamatkunni havaktiit aanniqtaunaitumik. Tamna 
Nunaqjuaptingnik Ubluanga Nikahuktunik akhurnaqtuq tukhulaurutikhaq 
nuutaanguqtikhimaagianganik havaktakhaptingnik munagidjutikharnik tamainun 
havaktinun hanaqidjutikharnik. Ublumi hakugikhijuumiqtilugu akhuurutivut 
aulahimaaqtumik ilitpalianirmun, ihuakhijuumiqlugit, uvalu ihuaqtumik atugahanik 
unguvaqtiqlugit pijakhaungitut qajangnautit havagviptingni." 

Pittailiniq havakvikmi aaniqtailiniq pijakhaqaqtuq aulahimaaqtumik qajagilutik, 
aulahimaaqtumik havakvikmi aaniqtailinikkut uvalu qajangnautikkut ilihaidjutinik, uvalu 
tiguakhimalugu hakugiktumik pitquhiq humi Aanniaqtailinikkut Qajangnaittumiklu 
Kangikhipkaidjutaujut Tamainnik Ihumaliurutikhanik.  

